პრემიერს და პრეზიდენტს

მოგახსენებთ, რომ გაერთიანებული ერების ორგანიზაციის მიერ 2018 წლის 26-27 სექტემბერს მიწვეული ვარ ამერიკის შეერთებულ შტატებში, ქ. ნიუ-იორკში გაეროს გენერალური ასამბლეის 73-ე სესიის ფარგლებში, ტუბერკულოზის წინააღმდეგ ბრძოლისა და არაგადამდები დაავადებების პრევენციისა და კონტროლის საკითხებზე დაგეგმილ მაღალი დონის შეხვედრებში მონაწილეობის მიზნით. 

გაერთიანებული ერების ორგანიზაციასთან საქართველოს მუდმივი წარმომადგენლობისგან მიღებული ინფორმაციით, ჩემი კანდიდატურა შერჩეულ იქნა ტუბერკულოზის წინააღმდეგ ბრძოლის საკითხებზე მულტისექტორული პანელის თანათავმჯდომარედ. ამასთან, გაეროს გენერალური ასამბლეის პრეზიდენტს, აღმოსავლეთ ევროპის ქვეყნების ჯგუფის თავმჯდომარის სახელით, არაგადამდებ დაავადებებთან დაკავშირებული სესიის თანათავმჯდომარედ და მომხსენებლად  წარედგინა ჩემი და სლოვაკეთის რესპუბლიკის ჯანდაცვის მინისტრის კანდიდატურები. 

[bookmark: _GoBack]აღნიშნული ღონისძიების ფარგლებში, ჯანმრთელობის მსოფლიო ორგანიზაციის მიერ  იგეგმება საყოველთაო ჯანდაცვის თემაზე მაღალი დონის პარალელური შეხვედრის გამართვა, რომლის ფარგლებში გათვალისწინებულია ჩემი სიტყვით გამოსვლა საქართველოში საყოველთაო ჯანდაცვის პროგრამის მიმდინარეობის თაობაზე. ამავე ღონისძიების ფარგლებში დაგეგმილია ინიციატივის: „ჯანდაცვის საერთაშორისო პარტნიორობაში UHC2030“ მხარდაჭერა.

გარდა ზემოაღნიშნულისა, ვიზიტის ფარგლებში დაგეგმილი მაქვს ორმხრივი შეხვედრები ჩემს კოლეგებთან და სხვადასხვა საერთაშორისო ორგანიზაციის ხელმძღვანელებთან, ჯანმრთელობისა და სოციალური დაცვის სფეროში პარტნიორული თანამშრომლობის გაღრმავებისა და მომავალი ინიციატივების განხილვის მიზნით.

ზემოაღნიშნულთან დაკავშირებით, ამერიკის შეერთებულ შტატებში გამგზავრება დაგეგმილი მაქვს 2018 წლის 25 სექტემბრიდან 2018 წლის 30 სექტემბრის ჩათვლით.

გთხოვთ, თქვენს თანხმობას.​

